
PPA COLOGIS ONLINE: Farel Jumardi bin Ladun, pelajar semester lima program Ijazah 
Sarjana Muda Pengurusan Hal Ehwal Antarabangsa (INTAFF) telah berjaya terpilih 
bagi mewakili Malaysia ke program Global Sustainability Summit 2017 yang 
bertempat di New Delhi, India pada 27-31 Januari yang lalu.  Program yang 
berlangsung selama 5 hari itu merupakan hasil penganjuran oleh Universiti Delhi, 
India melalui kerjasama Pertubuhan Belia Komanwel dan Pertubuhan Bangsa-
Bangsa Bersatu (PBB) serta Commonwealth Youth Peace Ambassadors Network
(CYPAN).  
 
Penganjuran program tersebut adalah untuk memberi latihan diplomatik dan 
kepimpinan di samping menjadi sebuah platform global kepada 104 pemimpin 

belia dari 52 negara komanwel yang telah hadir ke persidangan tersebut bagi 
membincangkan resolusi isu-isu antarabangsa.  Persidangan itu memberi fokus 
kritikal kepada pelaksanaan empat agenda Matlamat Pembangunan Mapan 
(SDG) Pasca 2015 PBB iaitu Kebuluran, Pendidikan, Ekualiti dan Perubahan Iklim. 
Resolusi persidangan tersebut akan dibawa ke peringkat yang lebih tinggi bagi 
semakan oleh Sekretariat Komanwel dan PBB.  
 
Antara program lain yang turut disertai beliau adalah termasuklah bengkel khas 
“Upcoming Youth Peacebuilders” oleh calon Penerima Hadiah Keamanan Nobel 
daripada Afghanistan, Zhala Sarmast, aktiviti sukarelawan di Kem Pelarian Rohingya 
Shareen Bagh, sesi plenari dan forum kemuncak Global Sustainability Summit 2017 
bersama tokoh-tokoh politik dan usahawan tersohor negara itu seperti Meira Kumar, 
Dr. Pawan Agrawal dan ramai lagi. Program itu tamat dengan sesi lawatan ke 
monumen Taj Mahal yang terletak di Kota Agra, India. 
 
Beliau mengulas faktor kejayaannya untuk terpilih sebagai wakil Malaysia dan 
Universiti Utara Malaysia khasnya, adalah lanjutan daripada penglibatan beliau 
yang turut mewakili Malaysia ke Seminar Belia Dunia 2016 anjuran World Federations 
of United Nations (WFUNA) di Kuala Lumpur.  
 
Habis. 

